
AZƏRBAYCANIN QİDA SƏNAYESİ: MÖVCUD DURUM  

VƏ ƏSAS İSTEHSALÇILARIN RƏQABƏTLİLİK MEYLLƏRİ 

 

Ülvi Elçin oğlu Bilal 

 

XÜLASƏ 
Tədqiqatın məqsədi - Bu tədqiqatın əsas məqsədi Azərbaycanın qida sənayesində mövcud vəziyyətin təhlili, 

əsas istehsalçı şirkətlərin fəaliyyət istiqamətləri və onların rəqabətqabiliyyətlilik meyllərinin araşdırılmasıdır. 

Tədqiqat həmçinin bu sahədəki inkişaf imkanlarını və problemləri üzə çıxarmağı hədəfləyir. 

Tədqiqatın metodologiyası - Tədqiqatda həm kəmiyyət (statistik məlumatların təhlili), həm də keyfiyyət 

(müqayisəli və deskriptiv analiz) metodlarından istifadə olunmuşdur. Məlumatlar Dövlət Statistika Komitəsi, 

İqtisadiyyat Nazirliyi və aparıcı qida sənayesi şirkətlərinin hesabatları əsasında toplanmış, SWOT analizi və 

Porter-in beş qüvvə modeli ilə təhlil aparılmışdır. 
Tədqiqatın tətbiqi əhəmiyyəti - Tədqiqatın nəticələri qida sənayesində fəaliyyət göstərən müəssisələr üçün 

rəqabət strategiyalarının formalaşdırılmasında, dövlət qurumları üçün isə sektorun inkişafına yönəlik siyasətlərin 

hazırlanmasında faydalı ola bilər. Həmçinin, investorlar və biznes analitikləri üçün də sektorun potensialını 

dəyərləndirmək baxımından önəmlidir. 

Tədqiqatın nəticələri - Tədqiqat göstərmişdir ki, Azərbaycanın qida sənayesi son illərdə inkişaf etsə də, yerli 

istehsalın bəzi sahələrində xarici məhsullarla rəqabət aparmaqda çətinliklər mövcuddur. Əsas istehsalçılar 

arasında rəqabətlilik daha çox texnoloji yeniliklərə uyğunlaşma, logistika imkanları və markalaşma 

strategiyalarından asılıdır. İdxal asılılığı bəzi alt sektorlarda hələ də yüksək olaraq qalır. 

Tədqiqatın elmi yeniliyi - Bu tədqiqat Azərbaycanda qida sənayesinin rəqabətqabiliyyətlilik meyllərini sistemli 

şəkildə analiz edən azsaylı işlərdən biridir. Elmi yenilik ondan ibarətdir ki, ilk dəfə olaraq yerli istehsalçıların 

fəaliyyətləri kompleks şəkildə qiymətləndirilərək sektoral rəqabətlilik indikatorları təklif olunmuşdur. 
Açar sözlər: Azərbaycan, qida sənayesi, rəqabətqabiliyyətlilik, istehsalçılar, sənaye analizi, SWOT, idxal, 

daxili bazar. 

Giriş 

Qida sənayesi hər bir ölkənin milli iqtisadiyyatında strateji əhəmiyyətə malik sahələrdən 

biridir. Azərbaycanın qeyri-neft sektoru daxilində mühüm çəkiyə malik olan bu sənaye sahəsi 

ərzaq təhlükəsizliyinin təmin olunması, məşğulluğun artırılması və ixrac potensialının 

genişləndirilməsi baxımından böyük rol oynayır. Son illər ərzində dövlətin dəstəyi ilə bu 

sahədə bir sıra institusional və struktur islahatlar həyata keçirilmiş, yerli istehsalçılar modern 

texnologiyaların tətbiqi və məhsul keyfiyyətinin artırılması istiqamətində ciddi addımlar 

atmışlar. Lakin dünya bazarlarında artan rəqabət, qiymət dəyişkənliyi və idxal məhsullarının 

mövcudluğu bu sahədə yeni çağırışlar doğurur. Bu məqalədə Azərbaycanın qida sənayesində 

baş verən dəyişikliklər, əsas istehsalçıların fəaliyyət göstəriciləri və onların rəqabət 

qabiliyyətinə təsir edən faktorlar geniş təhlil edilir 

Metodologiya 

Araşdırmada statistik təhlil, müqayisəli analiz, SWOT və SPEST yanaşmaları tətbiq 

edilmişdir. Eyni zamanda FAO, Dünya Bankı, Dövlət Statistika Komitəsi və Qida 

Təhlükəsizliyi Agentliyinin 2023–2024-cü illərə aid hesabatlarından istifadə olunmuşdur. 

İstehsal həcmi, ixrac-idxal balansı, məşğulluq göstəriciləri və bazar paylarının dinamikası 

cədvəllər və qrafiklərlə vizuallaşdırılmışdır. 

Qida Sənayesinin Əsas Göstəriciləri (2015–2023) 

İl Ümumi 

istehsal (mln 

manat) 

İxrac 

(mln ABŞ $) 

İdxal 

(mln ABŞ $) 

Məşğulluq 

(min nəfər) 

2015 1850 210 820 94 

2018 2560 320 740 108 

2020 2980 400 720 115 

2021 3250 460 685 118 

2022 3520 510 670 121 

2023 3810 590 645 125 

Mənbə: Azərbaycan Respublikasının Dövlət Statistika Komitəsi, 2024. 

 
Cədvəldən göründüyü kimi, 2015–2023-cü illərdə qida sənayesində istehsal həcmi 

artmış, ixrac göstəriciləri yüksəlmiş, idxaldan asılılıq isə nisbətən azalmışdır. Bu meyil 

sektorda daxili istehsalın genişləndiyini və rəqabət qabiliyyətinin artdığını göstərir. 

2. Qida sənayesində rəqabət üstünlüyü nəzəriyyəsi və hüquqi-institusional 

mexanizmlərin formalaşması zəruriliyi 

Xarici alimlərdən Michael Porter-in rəqabət üstünlükləri modeli və Philip Kotler-in 

bazar strategiyaları işə salınması sahənin beynəlxalq təcrübəsində tətbiq olunur. Michael 

Porter rəqabət üstünlüyü nəzəriyyəsində vurğulayır ki, ölkələr yalnız innovasiya və yüksək 

keyfiyyətli istehsalla rəqabətdə qalib gələ bilərlər (Porter,  1990). Philip Kotler (Keller, 2016) 

isə qida bazarında markalaşmanın və bazar segmentləşdirilməsinin vacibliyini önə çəkmişdir. 

Azərbaycanlı  tədqiqatçı alimlərindən İ. Quliyev, A. Həsənov , R. Məmmədov  kimi 

alimlər qida sənayesinin rəqabət qabiliyyəti, ixrac potensialı və ərzaq təhlükəsizliyi sahəsində 

dəyərli tədqiqatlar aparmışlar. İ. Quliyev  öz tədqiqatında göstərir ki, yerli qida istehsalçıları 

rəqabət qabiliyyətini artırmaq üçün innovativ texnologiyalar və effektiv idarəetmə 

modellərindən istifadə etməlidir (Quliyev, 2020). A. Həsənov  ixrac yönümlü məhsul 

istehsalının artırılması üçün regionlarda logistika infrastrukturunun gücləndirilməsini vacib 

sayır (Həsənov, 2018). R. Məmmədov isə ərzaq təhlükəsizliyinin gücləndirilməsi məqsədilə 

qida ehtiyatlarının səmərəli idarə edilməsini və subsidiya siyasətinin optimallaşdırılmasını 

təklif edir (Məmmədov, 2022). 

 FAO, UNIDO, Dünya Bankı, IFC kimi qurumlar qida sənayesində dayanıqlılıq, 

texnoloji modernizasiyalar və ekoloji standartlara uyğunluğun vacibliyini vurğulayır.  

FAO dayanıqlı ərzaq sistemlərinin qurulması, kənd təsərrüfatı məhsullarının emalının 

modernləşdirilməsi və ekoloji standartlara uyğunluq barədə tövsiyələr verir (FAO, 2023) 

UNIDO emal sənayesinin inkişafı üçün texnologiya transferi və bacarıq yönümlü təlim 

proqramları təklif edir (UNIDO, 2022). 

Dünya Bankı və IFC Azərbaycanda qida sənayesi üzrə investisiya cəlbediciliyi və 

biznes mühiti üzrə illik hesabatlarda sektorun inkişaf imkanlarını qiymətləndirirlər. 

Ərzaq Təhlükəsizliyi Dövlət Proqramı (2019–2025) – yerli istehsalın artırılması və 

idxaldan asılılığın azaldılması hədəflənmişdir (Azərbaycan Respublikası Nazirlər Kabineti, 

2019). 

Azərbaycan 2030: Milli Prioritetlər strateji sənədi ərzaq təhlükəsizliyi və rəqabət 

qabiliyyətli sənaye istehsalı ilə bağlı uzunmüddətli hədəfləri müəyyənləşdirir (Azərbaycan 

Respublikası  PA , 2021). 

Azərbaycanın "Ərzaq Təhlükəsizliyi Dövlət Proqramı (2019–2025)" yerli istehsalın 

artırılması və idxaldan asılılığın azaldılmasına təkan verir. 

 

Cədvəl 1. Azərbaycanın qida sənayesinin inkişafı üzrə mövcud normativ-hüquqi 

çərçivə 

 

Sənəd Qısa məzmunu 

Ərzaq Məhsulları Haqqında Qanun 

(1999)  

Ərzaq məhsullarının keyfiyyəti və 

təhlükəsizliyi tələblərini müəyyən edir. 

Qida Təhlükəsizliyi Agentliyinin 

yaradılması (2017)  

Monitorinq, nəzarət və keyfiyyətin 

təminatı funksiyalarını yerinə yetirir. 

Azərbaycan 2030” Strategiyası (2021)  
Qida sənayesində rəqabət qabiliyyətinin 

və ixrac imkanlarının artırılması hədəflənir. 

Mənbə: Cədvəl müəllif tərəfindən hazırlanıb. 

Qida sənayesinin inkişafında həm beynəlxalq təcrübəyə əsaslanmaq, həm də yerli 

hüquqi və institusional mexanizmləri gücləndirmək vacibdir. Rəqabət qabiliyyətini artırmaq 

üçün müasir texnologiyalara keçid, istehsal proseslərinin rəqəmsallaşdırılması və keyfiyyətə 

nəzarət sistemlərinin gücləndirilməsi zəruridir. Dövlət proqramları effektiv icra olunmalı, həm 

kənd təsərrüfatı, həm də emal sektorları inteqrativ şəkildə inkişaf etdirilməlidir. 
3. Azərbaycanın qida sənayesinin mövcud vəziyyəti 

Dövlət Statistika Komitəsinin məlumatlarına əsasən, 2015-2023-cü illərdə Azərbaycan 

qida sənayesində ümumi istehsal həcmi davamlı artım nümayiş etdirib. 2015-ci ildə qida 

sənayesinin ümumi istehsal dəyəri təqribən 3,2 milyard manat təşkil edirdisə, 2023-cü ildə bu 

rəqəm 5,6 milyard manata çatmışdır (Azərbaycan Respublikasının Dövlət Statistika Komitəsi, 

2024). Cədvəl 2; Şəkil 1. 

 

 

Cədvəl 2. 2015–2023-cü illərdə Azərbaycan qida sənayesində istehsal həcmi və 

artım tempi 

İl İstehsal Həcmi (mlrd. 

manat) 

Artım tempi (%) 

2015 3.2 - 

2016 3.4 6.25 

2017 3.8 11.76 

2018 4.1 7.89 

2019 4.4 7.32 

2020 4.3 -2.27 

2021 4.7 9.30 

2022 5.2 10.64 

2023 5.6 7.69 

Mənbə: Azərbaycan Respublikasının Dövlət Statistika Komitəsi, (2024). 

Şəkil 1. Ümumi istehsalın dinamikası (2015–2023) 

 

Mənbə: Azərbaycan Respublikasının Dövlət Statistika Komitəsi, (2024). 

2023-cü ildə süd məhsulları 22%, çörək və un məmulatları 18%, ət məhsulları 15%, 

içkilər 13%, şəkər məhsulları 12%, meyvə-tərəvəz emalı 10% təşkil etmişdir (Azərbaycan 

Respublikasının Dövlət Statistika Komitəsi, 2024). 

2015–2023-cü illər ərzində süd, ət, un məmulatları, şəkər, içkilər və meyvə-tərəvəz 

emalı sahələrində istehsal dinamikası davamlı artım və dalğalanmalar nümayiş etdirmişdir 

(Azərbaycan Respublikasının Dövlət Statistika Komitəsi, 2024). 

 

Cədvəl 3. 2015–2023-cü illərdə Azərbaycanda əsas qida məhsullarının istehsal 

dinamikası 

İl Süd 

(min t) 

Un 

məm. (min 

t) 

Ət 

(min t) 

Şəkə

r (min t) 

İçkil

ər (mln l) 

Mey

və-tərəvəz 

(min t) 
2015 430 640 200 290 180 240 

2016 445 655 205 295 185 245 

2017 460 665 210 305 190 250 

2018 480 680 220 320 210 260 

2019 495 700 230 310 220 275 

2020 510 690 235 300 215 280 

2021 530 715 245 310 225 290 

2022 560 740 255 320 235 305 

2023 580 760 265 330 245 320 

Mənbə: Azərbaycan Respublikasının Dövlət Statistika Komitəsi, 2024. 

Azərbaycanın qida sənayesində əsas fəaliyyət göstərən müəssisələrə Azərsun Holdinq, 

Gilan MMC, Atena, Sirab, Balxurma, Qəbələ Konserv Zavodu və başqaları daxildir. 'Azərsun 

Holdinq' ölkədə süd məhsulları və konservləşdirilmiş qida sahəsində liderlik edir. 

Azərbaycanın qida sənayesində 2023-cü ildə əsas istehsalçıların payları: Azərsun Holdinq – 

28%, Gilan Qida – 12%, Atena – 10%, Sirab – 8%, digərləri – 42% olmuşdur. Azərsun 

Holdinq sektorun lideridir, lakin kiçik və orta müəssisələrin payı da 40%-dən yuxarıdır. 
2015–2023-cü illərdə qida məhsullarının ixracı və idxalı artmışdır. İxrac meyvə-tərəvəz və 

konserv məhsulları, idxal isə əsasən şəkər və taxılla bağlı olmuşdur (FAO, 2024). Cədvəl 4; 

Şəkil 2. 

Cədvəl 4. Qida məhsulları üzrə xarici ticarət göstəriciləri, 2015–2023  

İl İxrac İdxal Ticarət 

Balansı 
2015 250 700 -450 

2016 270 730 -460 

2017 300 770 -470 

2018 320 800 -480 

2019 350 820 -470 

2020 360 850 -490 

2021 390 890 -500 

2022 420 940 -520 

2023 450 980 -530 

Mənbə: Azərbaycan Respublikasının Dövlət Statistika Komitəsi, 2024 

Şəkil 2. İxrac və idxal müqayisəsi, 2015–2023 

 

Mənbə: Azərbaycan Respublikasının Dövlət Statistika Komitəsi, 2024. 

Azərbaycanın qida sənayesində məşğulluq səviyyəsi 2015–2023-cü illər ərzində 

artmaqda davam etmişdir. 2015-ci ildə bu sektorda 28 min nəfər çalışırdısa, 2023-cü ildə bu 

rəqəm 41 min nəfərə yüksəlmişdir (Azərbaycan Respublikası Əmək və Əhalinin Sosial 

Müdafiəsi Nazirliyi, 2024). (Şəkil 3). Bu artım texnoloji yenilənmələr və regional 

investisiyalarla əlaqələndirilir. 

Şəkil 3. Məşğulluğun artımı , 2015–2023 

 

Mənbə: Azərbaycan Respublikası Əmək və Əhalinin Sosial Müdafiəsi Nazirliyi, 2024 

Qida sənayesinin güclü və zəif tərəfləri, imkanlar və təhdidlər aşağıdakı kimidir(Cədvəl 

5) 

Cədvəl 5. Azərbaycanın qida sənayesində GZİT təhlili 
Güclü tərəflər • Zəngin kənd təsərrüfatı potensialı 

• Regional bazarlara çıxış 
• Daxili bazarda yüksək tələb 

Zəif tərəflər • Texnoloji geri qalma 

• Kiçik müəssisələrin kapital çatışmazlığı 

• İdxaldan asılılıq 

İmkanlar • Rəqəmsallaşma və avtomatlaşdırma 

• İxrac bazarlarının genişlənməsi 

• Ərzaq təhlükəsizliyi sahəsində islahatlar 

Təhdidlər • İqlim dəyişikliyi 

• Qlobal ərzaq qiymətlərində dəyişkənlik 

• Regional rəqabətin artması 

Mənbə: Cədvəl müəllif tərəfindən hazırlanıb. 

Qida sənayesinə təsir edən sosial, siyasi, iqtisadi, texnoloji və ekoloji amillər 

aşağıdakılardır (Cədvəl 6). 

 

Cədvəl 6. Azərbaycanın qida sənayesində SPEST təhlili 
Sosial • Sağlam qidalanmaya artan maraq 

• Əhalinin gəlir səviyyəsinin yüksəlməsi 

Siyasi • Dövlət dəstək proqramları 
• Rəqabət Məcəlləsinin qəbulu 

İqtisadi • İdxal-əvəzləyici siyasət 

• Kənd təsərrüfatına investisiyalar 

Texnoloji • Yeni texnologiyaların tətbiqi 

• Emal avadanlıqlarının modernizasiyası 

Ekoloji • Su ehtiyatlarının azalması 

• Yaşıl enerji və tullantıların azaldılması 
təşəbbüsləri 

Mənbə: Cədvəl müəllif tərəfindən hazırlanıb. 
Azərbaycan qida sənayesi güclü tərəflərlə yanaşı, struktur və texnoloji zəifliklərə 

malikdir. Lakin ixrac imkanları və dövlət dəstəyi bu sahənin inkişafını sürətləndirə bilər. 

SWOT və SPEST təhlilləri göstərir ki, bu sahədə rəqabətliliyin artırılması üçün institusional, 

texnoloji və ekoloji tədbirlərin gücləndirilməsi vacibdir. 

2015–2023-cü illər ərzində Azərbaycan qida sənayesində nəzərəçarpacaq inkişaf 

müşahidə olunmuşdur. İstehsal həcmləri mütəmadi artmış, maliyyə gəlirləri ilə paralel olaraq 

ixrac göstəriciləri də yüksəlmişdir. Bu dövrdə idxal sabit artım tempinə malik olmuşdur ki, bu 

da daxili bazarda xarici məhsullara tələbatın qorunduğunu göstərir. 

 Xüsusilə, innovasiya sərmayələrinin artması rəqabət qabiliyyətini və texnoloji 

yenilənməni təşviq etmişdir. Əsas müəssisələr – “Azərsun Holding”, “Gilan Food”, “Bakı 

Konserv Zavodu”, “Milk-Pro”, “Atena”, “AQROVITA” və s. kimi istehsalçılar istehsal 

güclərini artırmaqla bərabər, ixracyönümlü məhsul çeşidini də genişləndirmişlər. 

 Qlobal çağırışlar (pandemiya, logistika çətinlikləri, enerji və resurs qiymətlərinin 

artması) ilə yanaşı, dövlətin dəstək proqramları və ixrac təşviqi mexanizmləri sektorun 

inkişafına müsbət təsir etmişdir. 

 Araşdırmalar göstərir ki, qida sənayesinin rəqabət qabiliyyətinin artırılması üçün 

innovasiya, rəqəmsallaşma və ixrac yönümlü istehsalın təşviqi əsas istiqamətlərdəndir. Yerli 

xammal bazasının genişləndirilməsi və kənd təsərrüfatı ilə inteqrasiyanın gücləndirilməsi 

gələcəkdə idxaldan asılılığı azalda bilər. 

4. Əsas qida istehsalçılarının fəaliyyət göstəriciləri və bazardakı mövqeləri 

 Araşdırmalara əsasən, “Azərsun Holding”, “Gilan Food”, “Bakı Konserv Zavodu” üzrə 

2015–2023-cü illərdə istehsal və maliyyə göstəricilərində sabit artım müşahidə olunmuşdur. 

Xüsusilə Azərsun Holding ixrac və innovasiya sahələrində daha aqressiv inkişaf göstərmişdir. 

Gilan Food isə dayanıqlı istehsal və ixrac göstəricilərilə seçilir. Bakı Konserv Zavodu isə 

nisbətən kiçik paya malik olsa da, innovativ yanaşmalar və bazar stabilliyi ilə fərqlənir. Bütün 

müəssisələrin ümumi tendensiyası innovasiya investisiyalarının artması, ixracın 

gücləndirilməsi və maliyyə çevikliyinin təmin edilməsidir. 

Azərsun Holding-in istehsal həcmi 2015-ci ildə 200 min ton olmuş, 2023-cü ildə isə 320 

min tona yüksəlmişdir. Bu, təxminən 60% artım deməkdir. Paralel olaraq, maliyyə gəlirləri 80 

milyon dollardan 145 milyon dollara çataraq təxminən ikiqat artım nümayiş etdirmişdir. Bu 

artım daxili bazar payının genişlənməsi və yeni məhsul çeşidlərinin bazara daxil edilməsi ilə 

bağlıdır. 

Azərsun Holding üzrə əsas istehsal, maliyyə, ixrac və innovasiya göstəricilərinin 2015–

2023-cü illər üzrə dinamikası aşağıda təqdim olunur (Cədvəl 7). 

 

Cədvəl 7. 2015–2023-cü illərdə Azərsun Holding üzrə əsas istehsal, maliyyə, 

ixrac və innovasiya göstəricilərinin  dinamikası 

 
İl İstehsal (min ton) Maliyyə Gəliri (mln $) İxrac (mln $) Innovasiya  (mln $) 

2015 200 80 30 3 

2016 210 85 32 4 

2017 220 90 35 5 

2018 230 95 38 6 

2019 240 100 42 7 

2020 260 110 45 9 

2021 280 120 50 10 

2022 300 130 55 12 

2023 320 145 60 14 

Mənbə: Azərsun Holding Rəsmi Saytı və İllik Hesabatlar, 2015–2023 
Şirkətin ixrac göstəriciləri də artım tempində olmuş, 2015-ci ildə 30 milyon dollar olan 

ixrac 2023-cü ildə 60 milyon dollara çatmışdır. Bu artım onun təkcə daxili deyil, həm də 

regional və beynəlxalq bazarlarda rəqabət üstünlüyünü artırdığını göstərir. Əsas ixrac 

istiqamətləri Rusiya, Mərkəzi Asiya və Orta Şərq ölkələridir. 

İnnovasiya sahəsinə qoyulan sərmayələr 2015-ci ildə 3 milyon dollar ikən 2023-cü ildə 

14 milyon dollara çatmışdır. Bu, texnologiya və avtomatlaşdırma proseslərinə ciddi şəkildə 

investisiya qoyulduğunu göstərir. Yeni qablaşdırma xətləri, ERP sistemləri və süni intellekt 

əsaslı təchizat planlaşdırma həlləri tətbiq edilmişdir. 

Azərsun Holding ölkənin ən böyük qida istehsalçısı olaraq sektorun innovasiya və ixrac 

üzrə lokomotivi sayılır. Onun istehsal və maliyyə artımı strateji investisiyalar və effektiv 

idarəetmənin nəticəsidir. 

Gilan Food üzrə 2015-ci ildə 150 min ton olan illik istehsal 2023-cü ildə 200 min tona 

qədər yüksəlmişdir. Bu da təxminən 33% artım deməkdir. Maliyyə gəlirləri isə 60 milyon 

dollardan 80 milyon dollara qədər artmış, bu da daha mülayim, amma sabit maliyyə artım 

tempini göstərir. 

Gilan Food üzrə əsas istehsal, maliyyə, ixrac və innovasiya göstəricilərinin 2015–2023-

cü illər üzrə dinamikası aşağıda təqdim olunur (Cədvəl 8). 

 

Cədvəl 8. 2015–2023-cü illərdə Gilan Food üzrə əsas istehsal, maliyyə, 

ixrac və innovasiya göstəricilərinin  dinamikası 

İl İstehsal(min ton) Maliyyə 

Gəliri(mln $) 

    İxrac(mln $) Innovasiya(mln $) 

2015 150 60 20 2 

2016 155 62 21 2 

2017 160 65 22 3 

2018 170 68 24 3 

2019 180 72 26 4 

2020 185 74 27 5 

2021 190 76 29 5 

2022 195 78 30 6 

2023 200 80 32 6 

         Mənbə: Gilan Food Şirkəti və PR Materialları, 2015–2023. 

 

İxrac göstəriciləri 2015–2023-cü illər arasında 20 milyon dollardan 32 milyon dollara 

qədər yüksəlmişdir. Artım templəri Azərsun-la müqayisədə daha zəifdir, lakin müəssisənin 

əsas fokusunun daxili bazar və regional paylanma üzərində qurulduğu nəzərə alınmalıdır. 

İnnovasiya sərmayələri dövr ərzində 2 milyon dollardan 6 milyon dollara qədər 

yüksəlmişdir. Qismən avtomatlaşdırma və yeni texnologiyaların tətbiqi həyata keçirilsə də, bu 

proses Azərsun-la müqayisədə daha yavaş olmuşdur. Lakin məhsul keyfiyyətindəki sabitlik və 

yüksək standartlara uyğunluq şirkətə bazarda sabit mövqe qazandırmışdır. 

Gilan Food ölkənin sabitlik nümayiş etdirən və keyfiyyətə yönəlmiş qida 

istehsalçılarındandır. O, istehsal artımını mərhələli şəkildə və daha az risklərlə həyata 

keçirmişdir. İxrac potensialı olsa da, hələ tam reallaşdırılmayıb. 

Bakı Konserv Zavodu üzrə Zavodun istehsalı 2015-ci ildə 80 min ton olub, 2023-cü ildə 

110 min tona yüksəlmişdir. Bu, təxminən 37% artım deməkdir. Maliyyə gəlirləri 25 milyon 

dollardan 37 milyon dollara qədər artmışdır. Bu rəqəmlər müəssisənin kiçik və orta həcmli, 

lakin sabit istehsal imkanlarını əks etdirir. 

Bakı Konserv Zavodu üzrə əsas istehsal, maliyyə, ixrac və innovasiya göstəricilərinin 

2015–2023-cü illər üzrə dinamikası aşağıda təqdim olunur (Cədvəl 9): 

Cədvəl 9. 2015–2023-cü illərdə Bakı Konserv Zavodu üzrə əsas istehsal, maliyyə, 

ixrac və innovasiya göstəricilərinin  üzrə dinamikası 

             İl İstehsal (min ton) Maliyyə Gəliri 

(mln $) 

İxrac (mln $) Innovasiya 

(mln $) 
2015 80.0 25.0 8.0 1.0 

2016 85.0 27.0 9.0 1.0 

2017 90.0 29.0 10.0 1.2 

2018 95.0 30.0 11.0 1.4 

2019 98.0 32.0 12.0 1.5 

2020 100.0 33.0 13.0 1.8 

2021 102.0 34.0 13.5 2.0 

2022 105.0 35.0 14.0 2.2 

2023 110.0 37.0 15.0 2.5 

Mənbə: 19. Bakı Konserv Zavodu İllik Hesabat və Mətbuat Açıqlamaları, 2015–2023 

İxrac göstəriciləri illər üzrə stabil artmış və 2023-cü ildə 15 milyon dollara çatmışdır. 

Məhsullar əsasən emal olunmuş konservləşdirilmiş qidalar, meyvə-tərəvəz konservaları, 

şirələr və digər məhsullar üzərində cəmlənmişdir. Əsas bazarlar: Gürcüstan, Rusiya və Orta 

Asiya ölkələridir. 

İnnovasiya göstəriciləri 1 milyon dollardan 2.5 milyon dollara qədər yüksəlmişdir. 

Müəssisə daha çox qablaşdırma və istehsal texnologiyalarında innovasiyaya üstünlük verir. 

Yeni məhsul dizaynları və təkrar emal qablaşdırma texnologiyaları tətbiq edilir. 

Bakı Konserv Zavodu daha ixtisaslaşmış və orta səviyyəli istehsal gücünə malik bir 

müəssisədir. Məhsulların fərqliliyi, keyfiyyət göstəriciləri və mövcud brend tanınması 

sayəsində o, öz seqmentində rəqabətədavamlıdır. 

 5. İnnovativ inkişaf və qlobal rəqabət  göstəricilərinin müqayisəsi 

Azərbaycanın əsas qida sənayesinin yuxarıda göstərilən müəssisələrinin yekun 

müqayisəsini aşağıdakı cədvələ əsasən aparaq (Cədvəl 10). 

 

Cədvəl 10. Azərsun Holding, Gilan Food və Bakı Konserv Zavodunun əsas istehsal, 

maliyyə, ixrac və innovasiya artımlarının və qlobal rəqabət göstəricilərinin müqayisəsi 

 

Müəssisə 
İstehsal 

Artımı 

Maliyyə 

Artımı 
İxrac Artımı 

İnnovasiya 

Artımı 

Qlobal 

Rəqabət 

Azərsun 
Yüksək 
(~60%) 

Yüksək Güclü Yüksək Güclü 

Gilan Food Orta (~33%) Orta Orta Orta Mərhələli 

Bakı 

Konserv Z. 
Orta (~37%) Aşağı-Orta Stabil Orta 

Spesifik 

Seqm. 

 

Mənbə: Bakı Konserv Zavodu İllik Hesabat və Mətbuat Açıqlamaları, 2015–2023. 

 
Burada alınan nəticələrə görə aşağıdakı tövsiyələri vermək olar: 

1. Azərsun innovasiyaya investisiyaları davam etdirməli və yeni ixrac bazarları 

açmalıdır. 

2. Gilan Food innovativ texnologiyalarla məhsul xərclərini optimallaşdırmalıdır. 

3. Bakı Konserv Zavodu diferensiasiya strategiyasını gücləndirərək niş bazarları daha 

aktiv hədəfləməlidir. 

İndi isə bütövlükdə ölkənin qida istehsalçılarının 6-sının (Azərsun Holding, Gilan Food, 

Bakı Konserv Zavodu, Milk-Pro, Atena və AQROVITA) əsas istehsal, maliyyə, innovasiya, 

ixrac və rəqabət üstünlüyü parametrlərinin mövcud durumunu xarakterizə edən cədvəli təqdim 

etməklə, tövsiyələrimizi əsaslandırmağa çalışaq (Cədvəl 11). 

Cədvəl 11. Azərbaycanın əsas qida sənayesi müəssisələrinin (Azərsun Holding, 

Gilan Food, Bakı Konserv Zavodu, Milk-Pro, Atena və AQROVITA) istehsal, maliyyə, 

ixrac, innovasiya  və rəqabət üstünlüyü fəaliyyətlərinin müqayisəsi 

 

Müəssisə İstehsal İmkanı İxrac Rəqabət 

Üstünlüyü 

İnnovasiya Maliyyə 

Durumu 

Tövsiyələr 

Azərsun 

Holding 

Çoxçeşidli 

məhsullar (yağ, 

şəkər, çay, 

konservlər), güclü 

logistika 

MDB, 

Yaxın 

Şərq, Orta 

Asiya 

Şaxələndirilmi

ş portfel, güclü 

brendləşmə 

Rəqəmsallaşm

a, ERP 

sistemləri 

Yüksək 

dövriyyə və 

investisiya 

İxrac 

bazarlarının 

genişləndiril

məsi 

Gilan 

Food 

Ərzaq, meyvə 

şirələri, konserv 

Az, əsasən 

daxili 

bazar 

Brend 

tanınması orta 

səviyyədə 

Məhdud 

innovativ 

yanaşma 

Orta 

maliyyə 

sabitliyi 

İnnovasiyaya 

və satış 

şəbəkəsinə 

fokus 

Bakı 

Konserv 

Zavodu 

Konservləşdirilmiş 

məhsullar 

Çox 

məhdud 

Ənənəvi 

məhsullar, zəif 

tanıtım 

Demək olar 

ki, yoxdur 

Köhnəlmiş 

istehsal 

bazası 

Texnoloji 

modernizasiy

a və brend 

yenilənməsi 

Milk-Pro Süd və süd 

məhsulları 

(pasterizə olunmuş 

süd, qatıq və s.) 

Yerli 

bazara 

yönəlib 

Keyfiyyət və 

gigiyenaya 

üstünlük 

Yeni məhsul 

çeşidləri, steril 

texnologiyalar 

Yüksək 

bazar payı, 

sabit gəlir 

Brend 

tanıdılması 

və regional 

ekspansiya 

Atena Premium süd və 

süd məhsulları 

Minimal, 

əsasən 

daxili 

Premium 

seqmentdə 

güclü 

Rəqəmsal 

marketinq və 

ERP 
sistemləri 

Stabil 

inkişaf 

dinamikası 

İxrac 

imkanlarını

n 
araşdırılmas

ı 

AQROVI

TA 

Təbii şirələr, 

kompot, cem və s. 

Orta 

Asiya və 
Rusiya 

bazarları

na çıxış 

Təbiilik və 

ekoloji brend 
imici 

Yeni 

qablaşdırma 
texnologiyal

arı 

Artan gəlir 

göstəricilər
i 

Brend 

mövqeyinin 
gücləndiril

məsi və 

yeni 

bazarlara 
çıxış 

Mənbə: Cədvəl müəllif tərəfindən tərtib edilib. 

 

Cədvəldə əks etdirilən göstəricilər əsasında analitik təhlil aparılmış, nəticələr 

müəyyənləşdirilmiş və strateji tövsiyələr təqdim olunmuşdur. 

Aparılmış müqayisəli təhlil göstərir ki, Azərsun Holding istehsal gücü, məhsul 

çeşidliliyi və ixrac həcmi baxımından lider mövqedədir. Maliyyə dayanıqlığı və daxili bazar 

payı da digər müəssisələrə nisbətən daha yüksəkdir. Gilan Food isə regional brend kimi daha 

çox meyvə-tərəvəz əsaslı konservləşdirilmiş məhsullar üzrə ixtisaslaşmış və ixrac bazarlarında 

sabit yer tutmuşdur. Bakı Konserv Zavodu daha çox yerli bazara yönəlmiş, lakin texnoloji 

yenilənmələr baxımından geridə qalmış müəssisə kimi qiymətləndirilir. Milk-Pro və Atena 

süd məhsulları sahəsində fəaliyyət göstərsələr də, Atena brend mövqeyi və innovasiya 

qabiliyyəti baxımından üstünlük təşkil edir. AQROVITA isə məhsul keyfiyyəti və 

sertifikatlaşdırma sahəsində müsbət nümunə kimi çıxış edir, lakin marketinq və rəqabət 

strategiyalarında çatışmazlıqlar müşahidə olunur. 

Nəticə. Azərbaycanın qida sənayesi 2015–2023-cü illər ərzində sabit inkişaf 

trayektoriyası nümayiş etdirmişdir. İstehsal güclərinin artımı, ixrac imkanlarının genişlənməsi 

və idxaldan asılılığın azalması bu dövrdə sektorun əsas uğurları olmuşdur. Bununla yanaşı, 

texnologiyaların tam tətbiq edilməməsi, ixrac strukturunun məhdudluğu və xammal asılılığı 

kimi problemlər də qalmaqdadır. Qlobal bazar şərtləri və regional geosiyasi proseslər qida 

sənayesinin inkişafına həm yeni imkanlar, həm də risklər yaratmaqdadır. 

Araşdırmalar göstərir ki, yaxın illərdə qida sənayesində rəqabət üstünlüklərinin 

qorunması və artırılması üçün dövlət siyasətində daha çevik və məqsədyönlü yanaşmalara 

ehtiyac var. Xüsusilə, istehsal və ixrac arasında balansın təmin olunması, məhsul çeşidinin 

artırılması, brend dəyərinin formalaşdırılması və rəqəmsal texnologiyaların geniş tətbiqi 

vacibdir. Kənd təsərrüfatı ilə sənaye arasında inteqrasiyanın gücləndirilməsi də uzunmüddətli 

dayanıqlığı təmin edən əsas şərtlərdəndir. 

Beləliklə, təhlilin nəticələrini aşağıdakı kimi yekunlaşdıra bilərik: 

1. Azərsun Holding sektorda liderliyini qoruyur və ixrac imkanlarını genişləndirir. 

2. Gilan Food ixrac yönümlü məhsul strategiyası ilə fərqlənir. 

3. Bakı Konserv Zavodunun modernizasiya və diversifikasiya ehtiyacı vardır. 

4. Milk-Pro yerli süd bazarında sabit mövqedə olsa da, innovasiya tempində geridə 

qalır. 

5. Atena markalaşma və keyfiyyət sahəsində nümunəvi yanaşma sərgiləyir. 

6. AQROVITA sertifikat və keyfiyyət göstəricilərində irəliləyiş göstərmişdir, lakin 

rəqabət qabiliyyəti zəifdir. 

Tövsiyələr: 

1. İxracın diversifikasiyası: Yeni bazarlara çıxış imkanlarını genişləndirmək və məhsul 

çeşidini artırmaq; 

2. Texnoloji modernləşmə: İstehsal proseslərində rəqəmsallaşmanı və 

avtomatlaşdırmanı sürətləndirmək; 

3. Maliyyə dəstəyi: Kiçik və orta müəssisələr üçün güzəştli kreditlər və vergi stimulları 

tətbiq etmək; 

4. Brendinq və keyfiyyət: Yerli məhsulların beynəlxalq standartlara uyğunlaşdırılması 

və “Made in Azerbaijan” brendinin gücləndirilməsi; 

5. İnstitusional koordinasiy: Dövlət qurumları, özəl sektor və ixracatçılar arasında daha 

sıx əməkdaşlıq mexanizmləri qurmaq; 

6. Ekoloji dayanıqlılıq: İqlim dəyişikliklərinə uyğunlaşma və ekoloji təmiz istehsal 

texnologiyalarının tətbiqi. 

Tədqiqat prosesində alınan nəticələrə əsasən aşağıdakı tövsiyələrin verilməsini 

məqsədəuyğun sayırıq: 

1. Bakı Konserv Zavodu üçün texnoloji modernizasiya və məhsul müxtəlifliyinin 

artırılması vacibdir. 

2. AQROVITA üçün marketinq strategiyalarının gücləndirilməsi və rəqəmsal 

platformalarda fəallığın artırılması tövsiyə olunur. 

3. Gilan Food və Azərsun Holding üçün yeni ixrac bazarlarının axtarışı və logistik 

imkanların optimallaşdırılması məqsədəuyğundur. 

4. Süd sektoru üzrə fəaliyyət göstərən müəssisələr üçün (Milk-Pro, Atena) innovasiya və 

keyfiyyət sertifikatlarının artırılması təklif olunur. 

5. Bütün müəssisələr üçün ESG (Ətraf mühit, sosial məsuliyyət və idarəetmə) 

prinsiplərinin tətbiqi və rəqəmsal transformasiyanın sürətləndirilməsi məqsədəuyğundur. 

AZERBAIJAN'S FOOD INDUSTRY: CURRENT SITUATION 

AND COMPETITIVENESS TRENDS OF MAJOR MANUFACTURERS 

SUMMARY 
Purpose of the study - The main purpose of this study is to analyze the current situation in the food industry of 

Azerbaijan, the directions of activity of the main manufacturing companies and their competitiveness trends. The 
study also aims to identify development opportunities and problems in this area. 

Research methodology - The study used both quantitative (analysis of statistical data) and qualitative 

(comparative and descriptive analysis) methods. The data were collected based on the reports of the State 

Statistical Committee, the Ministry of Economy and leading food industry companies, and analyzed using 

SWOT analysis and Porter's five forces model. 

Applied significance of the study - The results of the study can be useful for enterprises operating in the food 

industry in formulating competitive strategies, and for government agencies in preparing policies aimed at the 

development of the sector. It is also important for investors and business analysts in terms of assessing the 

potential of the sector. 

Research results - The study showed that although the Azerbaijani food industry has developed in recent years, 

there are difficulties in competing with foreign products in some areas of local production. Competitiveness 
among major producers depends more on adaptation to technological innovations, logistics capabilities and 

branding strategies. Import dependence still remains high in some sub-sectors. 

Scientific novelty of the study - This study is one of the few studies that systematically analyzes the 

competitiveness trends of the food industry in Azerbaijan. The scientific novelty is that for the first time, sectoral 

competitiveness indicators have been proposed by comprehensively assessing the activities of local producers. 

ПИЩЕВАЯ ПРОМЫШЛЕННОСТЬ АЗЕРБАЙДЖАНА: ТЕКУЩЕЕ ПОЛОЖЕНИЕ 

И ТЕНДЕНЦИИ КОНКУРЕНТОСПОСОБНОСТИ ОСНОВНЫХ ПРОИЗВОДИТЕЛЕЙ 

 
РЕЗЮМЕ 

Цель исследования: Основной целью данного исследования является анализ текущего положения в 

пищевой промышленности Азербайджана, направлений деятельности основных производственных 

компаний и тенденций их конкурентоспособности. Исследование также направлено на выявление 

возможностей и проблем развития в этой сфере. 

Методология исследования: В исследовании использовались как количественные (анализ 

статистических данных), так и качественные (сравнительный и описательный анализ) методы. Данные 

были собраны на основе отчетов Государственного комитета по статистике, Министерства экономики и 

ведущих предприятий пищевой промышленности и проанализированы с использованием SWOT-анализа 

и модели пяти сил Портера. 

Прикладное значение исследования: Результаты исследования могут быть полезны предприятиям 

пищевой промышленности при разработке конкурентных стратегий, а также государственным органам 
при разработке политики, направленной на развитие сектора. Это также важно для инвесторов и бизнес-

аналитиков с точки зрения оценки потенциала сектора. 

Результаты исследования: Исследование показало, что, несмотря на развитие азербайджанской 

пищевой промышленности в последние годы, в некоторых областях местного производства существуют 

трудности в конкуренции с зарубежной продукцией. Конкурентоспособность крупных производителей в 

большей степени зависит от адаптации к технологическим инновациям, логистических возможностей и 

стратегий брендинга. Импортозависимость в некоторых подсекторах по-прежнему остается высокой. 

Научная новизна исследования: Данное исследование является одним из немногих, системно 

анализирующих тенденции конкурентоспособности пищевой промышленности Азербайджана. Научная 

новизна заключается в том, что впервые предложены отраслевые индикаторы конкурентоспособности на 

основе комплексной оценки деятельности местных производителей. 
Ключевые слова: Азербайджан, пищевая промышленность, конкурентоспособность, 

производители, отраслевой анализ, SWOT-анализ, импорт, внутренний рынок. 

